ПРОЦЕДУРИ И МЕРКИ ЗА ПОТТИКНУВАЊЕ НА

ИЗГРАДБА И ОТВОРАЊЕ НА ПРИВАТНИ ДЕТСКИ

ГРАДИНКИ
ЗАКОН ЗА ЗАШТИТА НА ДЕЦАТА („Службен весник на РМ“ бр. 23/13,12/14,44/14,144/14, 10/15, 25/15, 150/15 , 192/15 и 27/16 )   
1. Згрижување, воспитание на деца од предучилишна возраст

Згрижување и воспитание на деца од предучилишна возраст е облик на заштита на деца кој како дејност се организира за згрижување, престој, нега,

исхрана, воспитно-образовани, спортско-рекреативни, културно-забавни активности, мерки и активности за подобрување и зачувување на здравјето и за поттикнување на интелектуалниот, емоционалниот, физичкиот, менталниот и социјалниот развој на детето до 6 години живот, односно до вклучување во

основото образование.

Дејноста која се врши во рамки на згрижување, воспитание на деца од предучилишна возраст, може да се остварува во детска градинка.

Детската градинка може да обезбедува престој и исхрана и за деца над шест

години, односно од поаѓање во основно училиште до десет години возраст.
Установи за згрижување и воспитание на деца се детски градинки и центри за ран детски развој, кои можат да бидат јавни (државни, општински и на општината во градот Скопје) и приватни.
- Згрижување и воспитание на деца може да се организира и обезбедува и во детска градинка / центар за ран детски развој, основана од страна и во состав на правни лица за потребите на нивните вработени, како организациона единица, со раководно лице  именувано од одговорното лице во правното лице.
Детска градинка / центар за ран детски развој како организациона единица може да се основа и во состав на високо образовна установа за образование на стручен кадар за предучилишно воспитание како и во состав на приватно училиште кое има својство на правно лице и е запишано во Централниот регистар на Република Македонија 
- Детската градинка може да биде основана како приватна установа за деца, односно  детска градинка во приватна сопственост.

Детска градинка во приватна сопственост се основа од страна на домашно или

странско физичко или правно лице.

Детска градинка во приватна сопственост се основа како приватна установа за

деца-детска градинка.

Основачот на детската градинка во приватна сопственост, донесува акт за основање во форма и содржина согласно со член 109 од Законот за заштита на

децата .

Средствата за основање и работа на установата од ставот (1) и (2) на овој член ги

обезбедува основачот.

Странските правни или физички лица со седиште, односно место на живеење во земјите-членки на Европската унија и ОЕЦД, можат да основаат детски градинки во приватна сопственост, како и домашните правни и физички лица.

Странските правни или физички лица со седиште односно место на живеење во земји кои не се земји-членки на Европската унија и ОЕЦД можат да основаат детски градинки во приватна сопственост, согласно начелото на реципроцитет.
Сегашна состојба

- Згрижувањето и воспитанието на децата од предучилишна возраст, се остварува во вкупно 63 јавни установи за деца - детски градинки, распоредени во 52 општини во 200 објекти, 30 групи во други просторни услови, кои работат во состав на јавни општински детски градинки и 18 центри за ран детски развој (од кои 15 се во состав на јавните установи за деца, а 3 се општински јавни центри)
Вкупниот капацитетот за сместување на деца во јавните општински установи за деца - детски градинки/центри за ран детски развој, изнесува 33529 деца (26,3% генерациски опфат на деца до 6 годишна возраст).

- Во системот згрижување и воспитание на деца од предучилишна возраст има 25 приватни детски градинки, од кои:

- 19 се приватни детски градинки

 - 6 се организирани како организациона единица во во состав на правни лица, на високо образовна установа и  на приватно училиште
- Има и  6 приватни центри за ран детски развој 
Вкупниот капацитетот за сместување на деца во јавните и приватните установи за згрижување и воспитание на деца,  изнесува  37386 згрижени деца .
Министерството за труд и социјална политика, како законска обврска секоја година и предлага на Владата на Република Македонија, Програма за развој на дејноста за заштита на децата, во која во зависност од материјалните можности ја утврдува потребата за проширување на просторот за згрижување и воспитание на децата од предучилишна возраст.

Заложбите на Владата на Република Македонија за подобрување на бизнис

климата, како и заложбите за активни мерки за вработување, придонесоа да се зголеми интересот за згрижување на децата во детските градинки. Со ваквата определба на Владата на Република Македонија, во одделни региони веќе се чувствуваат резултати, односно постои зголемен интерес за згрижување и воспитание на деца од предучилишна возраст во детски градинки.

Постапка за основање на приватна детска градинка

Одобрението за основање на приватна установа за деца (детска градинка), се издава врз основа на поднесено барање на правно односно физичко лице.

Барањето за добивање на одобрение за основање на приватна установа за деца (детска градинка), се поднесува до Министерството за труд и социјална политика.

Кон барањето за добивање на одобрение за основање на приватна установа за деца (детска градинка), се поднесува елаборат за потребите од ваков вид на установа и документација за потребните услови (обезбедени соодветни просторни услови, опрема и дидактички средства, согласно со пропишаните стандарди и нормативи за вршење на дејноста; донесени програми за вршење на дејноста; обезбедени соодветни стручни и други работници, согласно со пропишаните стандарди и нормативи за вршење на дејноста и дали се обезбедени потребните финансиски средства).

Основачот со елаборатот за основање на установата, го определува видот и обемот на дејноста, просторните услови, опремата, потребниот број стручни кадри, програмата за вршење на дејноста и јазикот на кој се изведуваат активностите од програмата, начин на обезбедување на средства за вршење на дејноста, заштита при работа на вработените и заштитата на корисниците на јавната услуга.

По добивање на Барањето за добивање одобрение за основање на приватна установа за деца (детска градинка), министерот формира комисија која врши непосреден увид во исполнетоста на условите за давање одобрение за основање, комисијата изготвува записник од извршениот увид.

Одобрението за основање на приватна установа за деца, го дава Владата по претходно мислење на Министерството за труд и социјална политика, доколку се исполнети условите предвидени во Законот за заштита на децата („Службен весник на Република Македонија  бр. 23/13,12/14,44/14,144/14,10/15,25/15,150/15, 192/15 и 27/16 ) (обезбедени соодветни просторни услови, опрема и дидактички средства, согласно со пропишаните стандарди и нормативи за вршење на дејноста во Правилникот за стандардите и нормативите за вршење на дејноста на установите за деца (Службен весник на Република Македонија бр.28/14,40/14,136/14 и 71/15); донесени програми за вршење на дејноста; обезбедени соодветни и стручни и други работници, согласно со пропишаните стандарди и нормативи за вршење на дејноста и дали се обезбедени потребните финансиски средства) и доколку програмите ги исполнуваат стандардите и нормативите за вршење на дејноста. (Со одлуката на Владата за давање одобрение за основање на приватна установа се утврдува: видот на дејноста за која се основа установата; потребниот кадар, опрема, простор, според стандарди и нормативи за вршење на дејноста; планиран број на опфат на деца; програма за вршење на дејноста; јазикот на кој се изведуваат активностите содржани во програмата и почеток со работа на приватната установа).
По добивањето на Одлуката за давање одобрение за основање на приватната установа за деца – детска градинка, Министерството за труд и социјална политика, ја доставува истата до основачот со известување за начинот (постапката) на добивање решение за вршење на дејноста.

Основачот до Министерството за труд и социјална политика, доставува барање за добивање на решение за вршење на дејноста , за отпочнување со работа на установата.

Со барањето основачот доставува акт за основање, со кој се утврдува особено: назив, односно име на основачот; назив, односно име на фирмата на установата и седиште на установата за деца; видот на дејноста на установата за деца; средства за основање и почеток со работа на установата за деца и начин на обезбедување на средства; време за кое установата се основа; права и обврски на основачот во поглед на вршењето на дејноста и меѓусебни права и обврски на установата за деца и основачот; управување со установата за деца;

права и обврски на установата за деца во правниот промет; вршител на должноста директор и рок за донесување на статутот.

(Ако установата ја основаат двајца или повеќе основачи доставуват и договор за заедничко основање на установата, со кој се уредуваат меѓусебните односи како соосновачи на установата, а особено нивните права и обврски).

Установата за деца може да отпочне со работа откако министерот ќе утврди дека се исполнети условите за вршење на дејноста , утврдени со Закон за заштита на децата и другите прописи и ќе донесе решение за вршење на дејноста.

Решението се донесува врз основа на мислење на комисија, составена од три члена, именувани од министерот за труд и социјална политика.
.

По донесување на решението за вршење на дејноста, установата за деца (детската градинка) се запишува во соодветниот регистар на Централниот регистар на Република Македонија.
Копија од добиениот образец од запишувањето на установата за деца – детска градинка во Централниот регистар на Република Македонија, основачот го доставува во Министерство за труд и социјална политика, за да се заведе истата во регистарот на установи во министерството.
ЛИЦА ЗА КОНТАКТ ОД МИНИСТЕРСТВО ЗА ТРУД И СОЦИЈАЛНА

ПОЛИТИКА

СЕКТОР ЗА ЗАШТИТА НА ДЕЦАТА 
- Одделение за обезбедување на правото за 

згрижување, воспитание, одмор и рекреација на децата
СИМОНА ПЕТРЕСКА ГЕОРГИЕВА
 e mail:  SPetreskaGeorgieva@mtsp.gov.mk
моб.тел. 070 409 725
ВЕСНА ГАРЕСКА
e mail: VGareska@mtsp.gov.mk

моб.тел. 076/455-837
